ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ

ՈՐՈՇՈՒՄ

«____» _____________ 2019 թվականի N ____-Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ  ԳՆՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ՄԱՍԻՆ

Հաշվի առնելով «Հայաստանի Հանրապետության բյուջետային համակարգի մասին» օրենքի 23-րդ հոդվածի 3-րդ մասը, «Նորմատիվ իրավական ակտերի մասին մասին» օրենքի 33-րդ հոդվածը, ինչպես նաև Հայաստանի Հանրապետության կառավարության 2017 թվականի մայիսի 4-ի N 526-Ն որոշման 1-ին կետի 1-ին ենթակետով հաստատված «Գնման գործընթացի կազմակերպման» կարգի 3-րդ կետը՝ Հայաստանի Հանրապետության կառավարությունը որոշում է.
1. «Հայաստանի Հանրապետության 2019 թվականի պետական բյուջեի մասին» օրենքի N 1 հավելվածի N 2 աղյուսակում կատարել վերաբաշխում, N 3 աղյուսակում և Հայաստանի Հանրապետության կառավարության 2018 թվականի դեկտեմբերի 27-ի «Հայաստանի Հանրապետության 2019 թվականի պետական բյուջեի կատարումն ապահովող միջոցառումների մասին» N 1515-Ն որոշման NN 3, 4, 5, 11, 11.1 և 12 հավելվածներում կատարել փոփոխություններ և լրացումներ` համաձայն NN 1, 2, 3, 4, 5, 6, 7 և 8 հավելվածների:
2. Սահմանել, որ.

1) կիրականացվի լրացուցիչ ապրանքների ձեռքբերում 11.07.2019թ. կնքված ՀՀ ԱԺ ԳՀԱՊՁԲ-19/14, 26.07.2019թ. կնքված ՀՀ ԱԺ ԳՀԱՊՁԲ-19/28, 18.07.2019թ. կնքված ՀՀ ԱԺ ԳՀԱՊՁԲ-19/27 պայմանագրերի շրջանակներում,
2) «Նախագծերի պատրաստում, ծախսերի գնահատում» գնման առարկայի ձեռքբերումը իրականացվում է «Գնումների մասին» օրենքի 23-րդ հոդվածի 1-ին մասի 2-րդ կետի հիման վրա՝ մեկ անձից գնման ձևով, չկիրառելով կարգի 71-րդ կետի 1-ին ենթակետի, ինչպես նաև ՀՀ կառավարության 2017 թվականի ապրիլի 6-ի N 386-Ն որոշման 2-րդ կետի 1-ին ենթակետի պահանջները,
3) «Նախագծերի պատրաստում, ծախսերի գնահատում» գնման առարկայի մասով նախատեսվելու է 100 տոկոս կանխավճար:
4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից: 

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ  ԳՆՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1.Անհրաժեշտությունը 

ՀՀ կառավարության որոշման նախագծի ընդունման անհրաժեշտությունը պայմանավորված է ՀՀ Ազգային ժողովի բնականոն գործունեության ապահովմամբ:
2. Ընթացիկ իրավիճակը և խնդիրները 

Ներկայացվող նախագծի ընդունումը նպատակ է հետապնդում ՀՀ Ազգային ժողովի 1024 «ՀՀ Ազգային ժողովի լիազորությունների իրականացման ապահովում» ծրագրի բյուջետային ծախսերի տնտեսագիտական դասակարգման որոշ հոդվածներում առկա միջոցների վերաբաշխմամբ կարգավորել հետևյալը խնդիրները՝
· «ՀՀ Ազգային ժողովի տեխնիկական հագեցվածության բարելավում» միջոցառման բյուջետային ծախսերի տնտեսագիտական դասակարգման 5122 «Վարչական սարքավորումներ» հոդվածով ՀՀ Աժ մարմինների և աշխատակազմի աշխատանքների կազմակերպման արդյունավետությամբ պայմանավորված՝ անհրաժեշտ ենք համարում համակարգչային, գրասենյակային և այլ սարքավորումների ձեռք բերման համար նախատեսել 38141.9 հազ. դրամ, որից  4,001.9 հազ. դրամը՝ 11.07.2019թ. կնքված ՀՀ ԱԺ ԳՀԱՊՁԲ-19/14, 26.07.2019թ. կնքված ՀՀ ԱԺ ԳՀԱՊՁԲ-19/28, 18.07.2019թ. կնքված ՀՀ ԱԺ ԳՀԱՊՁԲ-19/27 պայմանագրերի, ինչպես նաև ՀՀ ԱԺ ԳՀԱՊՁԲ-19/35, ՀՀ ԱԺ ԳՀԱՊՁԲ-19/36 և ՀՀ ԱԺ ԳՀԱՊՁԲ-19/38 (վերջին երեք ծածկագրերը գտնվում են մրցույթի փուլում) ծածկագրերով մրցույթների արդյունքում, նախատեսվում է կնքել համաձայնագրեր և ձեռք բերել լրացուցիչ ապրանքներ՝ Հայաստանի Հանրապետության կառավարության 2017 թվականի մայիսի 4-ի N 526-Ն որոշման «Գնման գործընթացի կազմակերպման» կարգի /այսուհետ՝ կարգ/ 3-րդ կետի համաձայն՝ գնման գործընթացի առանձնահատկություններով պայմանավորված «Գնումների մասին» օրենքի 23-րդ հոդվածի 1-ին մասի 3-րդ կետի բ պարբերությամբ սահմանված կարգով:
· ՀՀ ԱԺ աշխատակազմը 2020 թվականին պլանավորում է ունենալ փորձագիտական, վերլուծական և ուսումնական կենտրոն, սակայն ԱԺ-ն չունի նման տիպի կենտրոնի գործունեության համար համապատասխան շենքային պայմանները:
· «ՀՀ Ազգային ժողովի շենքային ապահովվածության բարելավում» միջոցառման բյուջետային ծախսերի տնտեսագիտական դասակարգման 5134 «Նախագծահետազոտական ծախսեր» հոդվածով ՀՀ Ազգային ժողովի նոր վարչական մասնաշենքի կառուցմամբ պայմանավորված նախատեսել  և նախագծահաշվային փաստաթղթերի կազմման համար ՀՀ քաղաքաշինության կոմիտեին  տրամադրել   51291.2 հազ.դրամ:
· ՀՀ ԱԺ «ՀՀ Ազգային ժողովի գործունեության ապահովում, օրենսդրական, վերլուծական և ներկայացուցչական ծառայություններ» միջոցառման բյուջետային ծախսերի տնտեսագիտական դասակարգման հետևյալ հոդվածներով նախատեսել՝
 4111 «Աշխատողների աշխատավարձեր և հավելավճարներ» 295,759.7 հազ. դրամ՝ պայմանավորված  ՀՀ ԱԺ մարմինների և աշխատակազմի աշխատակիցների պարգևատրմամբ,
4231 «Վարչական ծառայություններ» 2,500.0 հազ.դրամ որակյալ թարգմանչական ծառայությունների ձեռք բերման համար:
3. Կարգավորման նպատակը և բնույթը
ՀՀ կառավարության  որոշման նախագիծը նպատակ ունի կազմակերպելու ՀՀ Ազգային ժողովի աշխատակազմի բնականոն գործունեության ապահովումը: Այդ նպատակով ՀՀ Ազգային Ժողովի կողմից առաջարկվել է կատարել վերաբաշխումներ ՀՀ Ազգային Ժողովին ՀՀ 2019 թվականի պետական բյուջեով հատկացված միջոցների միջև, մասնավորապես ապահովելու համար ՀՀ ԱԺ աշխատակազմի բնականոն գործունեությումը, ՀՀ ԱԺ փորձագիտական, վերլուծական և ուսումնական կենտրոնի համար նոր մասնաշենքի կառուցման համար անհրաժեշտ նախագծանախահաշվային փաստաթղթերի ձեռքբերման գործընթացը, ինչպես նաև մի շարք գնումների հետ կապված գնման գործընթացների իրականացումը, ինչի կապակցությամբ (ի կատարումն ՀՀ վարչապետի 15.11.2019թ. N 02/16.5/51477-2019 և 28.11.2019թ. N 02/16.4/53409-2019 հանձնարարականների) ներկայցվում է նախագիծը:

Ուստի, «ՀՀ Ազգային ժողովի շենքային ապահովվածության բարելավում» միջոցառման բյուջետային ծախսերի տնտեսագիտական դասակարգման 5134 «Նախագծահետազոտական ծախսեր» հոդվածով ՀՀ Ազգային ժողովի  նոր վարչական մասնաշենքի կառուցմամբ պայմանավորված առաջարկվում է նախագծահաշվային փաստաթղթերի կազմման համար ՀՀ քաղաքաշինության կոմիտեին  տրամադրել   51,291.2 հազար դրամ:
4. Նախագծի մշակման գործընթացում ներգրավված ինստիտուտները և անձինք 

Նախագիծը մշակվել է ՀՀ Ազգային ժողովի աշխատակազմի և ՀՀ ֆինանսների նախարարության կողմից:

5. Ակնկալվող արդյունքը
Նախագծի ընդունումը կապահովի ՀՀ Ազգային ժողովի բնականոն գործունեությունը:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ  ԳՆՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՊԱԿՑՈՒԹՅԱՆ ՄԱՍԻՆ
Այլ իրավական ակտերում փոփոխությունների և/կամ լրացումների անհրաժեշտությունը
«Հայաստանի Հանրապետության 2019 թվականի պետական բյուջեում վերաբաշխում, Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու և գնման գործընթացը կազմակերպելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ  ԳՆՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈւԹՅԱՄԲ ՊԵՏԱԿԱՆ ԲՅՈւՋԵՈւՄ ԾԱԽՍԵՐԻ ԵՎ  ԵԿԱՄՈւՏՆԵՐԻ ՓՈՓՈԽՈւԹՅԱՆ ՄԱՍԻՆ
«Հայաստանի Հանրապետության 2019 թվականի պետական բյուջեում վերաբաշխում, Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու և գնման գործընթացը կազմակերպելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերի և եկամուտների փոփոխություններ չեն առաջանում:

